
Apèsi sou Pwogram eta 
a apwouve (dapre chapit 74 la) 

Radyo ak televizyon 
Difizyon 
Plizyè kalite pwofesyonèl nan pwodiksyon ak teknik travay 
ansanm nan difizyon radyo ak televizyon, yon domèn ki gen 
ladan tou pwodiksyon medya pou entènèt, tankou pwogram yo 
anrejistre ak difize sou entènèt (podcasting) ak pwodiksyon videyo. 

Kisa etidyan yo aprann ak fè 
Pwogram difizyon radyo ak televizyon yo, pafwa moun rele jeni miltimedya (rezo sosyo) oswa Lèzar medyatik, 
bay etidyan yo aksè ak plizyè teknik ak wòl, ki gen nan domèn amizman ak jounalis. Atravè 
pwojè ak travay sou sipèvizyon nan chantye, etidyan yo eksplore domèn tankou televizyon ak pwodiksyon fim, 
analiz fim, jounalis, pwodiksyon videyo, medya ki gen entèraksyon, pòdcasting ak animasyon nan konpyoutè. 

Selon estanda endistri yo, etidyan yo aprann ekri senaryo, planifye ak pwodui animasyon, e fè anrejistreman 
son ak videyo. Etidyan yo aprann tou itilize lojisyèl pou edite videyo ak odyo, e pou travay ak ekleraj, ranje sèn 
ak fè aranjman akoustik, pou reyalize bon jan kalite pwodiksyon Yo kouvri tou konpetans nan preparasyon pou 
karyè jeneral, ak sekirite kote y ap travay. 

Li obligatwa pou etidyan difizyon radyo ak televizyon yo ranpli menm gwo estanda akademik yo, tankou elèv 
parèy  yo ki nan lòt pwogram lekòl segondè yo (high school). Se Eta Massachusetts la ki etabli estanda sa yo. 
Epitou, nan tout kourikoulòm programn nan, yo ranfòse aspè nan lang ak literati anglèz, matematik ak jeni. 

Lisans ak sètifikasyon 
Pwogram yo prepare etidyan yo pou resevwa plizyè sètifika endistri a rekonèt, epi etidyan yo anjeneral ap 
gentan genyen yonn oswa plizyè nan sètifika sa yo, avan yo diplome nan lekòl segondè (high school). Kèk 
egzanp sa etidyan yo ka reyalize nan pwogram sa a : Egzanp : 

• Egzamen itilizatè sètifye nan AVID Media Composer  
• Egzamen itilizatè nivo mwayen Final Cut Pro 
• Egzamen itilizatè sètifye Final Cut Pro 
• Egzamen itilizatè sètifye nan Adobe Premiere 

Opsyon apre lekòl segondè (High School) 
Pwogram eta a apwouve yo (dapre Chapit 74 la) bay fòmasyon egzat yo ekzije pou yon djòb nivo debitan. Men kèk 
opòtinite, nan karyè ki posib, pou etidyan ki diplome nan difizyon radyo ak televizyon. 

Diplòm lekòl segondè 
(Diplòm High School) 

• Teknisyen ekleraj 
• Teknisyen son 
• Moun k ap anrejistre videyo 
• Asistan nan pwodiksyon 

Eksperyans oswa 
Fòmasyon siplemantè 

• Enjenyè k ap anrejistre 
• Manadjè sèn  
• Manadjè Odyo/Videyo (A/V) 
• Operatè kamera 

Nivo lisans 
(Bachelor's Degree) 

(4 tran inivèsite) 

• Moun k ap fè aranjman pou ekleraj 
• Moun k ap fè aranjman son 

(Sound Designer) 
• Moun k ap fè fim 
• Jounalis 

Kesyon pou w poze yon pwogram w ap panse antre ladan l 
1. Ki eksperyans travay ou ofri etidyan yo - nan lekòl, oswa avèk yon anplwayè ? 
2. Ki pwochen etap ki kouran pou diplome nan pwogram sa a, epi ki sipò ou ba yo, 

pou yo atenn etap sa yo ? 

Aprann konnen ki diferans ki genyen ant pwogram eta a apwouve yo 
(dapre chapit 74) e pwogram nan lokalite a : 

http://www.doe.mass.edu/ccte/cvte/cte-families/state-vs-local.html

http://www.doe.mass.edu/ccte/cvte/cte-families/state-vs-local.html

